Referat, elevrådsmøte 21.januar.2015
Tilstade: Lotte, Linn, Vebjørn, Anette, Martine, Eigil, Samuel, Synnøve
1.) Tidspunkt for elevrådsmøtene
Det er eit problem at det stort sett er 4.økt onsdagar som vert nytta til elevrådsarbeid.
Me vil frå no av halde annakvart møte 3.økt torsdag, og annakvart møte 4.økt onsdag.


2.) Hendelse i 2.klasserommet 
Rektor informerte om at det har vore nokon inne i 2.klasse sitt klasserom i matfriminuttet. Dei har kasta perler, skrive på pultar. Dette er ulovleg. Rektor ba Linn og Lotte om hjelp til å gå rundt i klassane på torsdag i spise-tida og snakke med klassane.


3.) Elevundersøkinga: 
Rektor er på besøk i elevrådet for å få deira meining om det elevane har svart på elevundersøkinga.

Trivsel:
Undersøkinga viser at elevane på Sviland skule trives godt eller veldig godt på skulen.
Kva trur elevrådet er grunnen til det?

· Nye elevar blir tatt godt vare på, ingen held nokon utanfor.
· Stort og fint uteområde.
· Tar godt vare på skogen som me kan leike i.
· Kjekt å vere på tur i gapahuken.
· Alle har nokon å leike med.
· Timane er så kjekke.
· Kjekke, snille lærarar.
· Ikkje så mange elevar på denne skulen.
· Hjelper kvarandre hvis nokon slår seg, hentar ein vaksen, prøver å trøste.


Motivasjon:
Undersøkinga viser at når det gjeld interessa for å læra, så scorer me litt under resten av gjennomsnittet i landet. 3,8%
Kva trur elevrådet er grunnen til det?

· Kjedeleg i timane, vil heller vera ute.
· Klarer ikkje å vera heilt stille.
· Ikkje kjekt hvis det er for lett eller for vanskeleg.
· Nokre timar er for lange. Då sklir det ut i slutten.

Dette er motiverande:
· Ut av bøkene- kjekkare å f.eks spela spel i matten.
· Bruke meir varierte metodar i RLE, dramatisering, sjå på videoar. 
· Meir uteaktiviteter, f.eks.orientering i gymmen.
· Jobbe meir i grupper.
· Jobbe meir på PC.
· Boklån i 7.klasse.
· Samarbeid med andre land.

Støtte frå lærarane: 
På dette punktet scora me høgare enn gjennomsnittet i Sandnes og i Noreg. Me fekk 4,3%
Kva trur elevrådet kan vera grunnen til det?
· Lærarane gir god hjelp, respekt.
· Vakter som hjelper i friminutta.
· Får fort hjelp i timane om det er noko me lurer på.
· Gir ros og oppmuntring når me jobbar.
· Me har snille lærarar. Me har ikkje slemme lærarar, men me har strenge lærarar.

Arbeidsro:
På dette punktet scora me dårleg: 3,3%
Korleis kan dette bli betre på skulen vår?
· At lærarane har tydelege forventningar til arbeidsro.
· Premie når me har jobba godt har fungert bra.
· At lærarane tek arbeidsro på alvor og skriv opp når nokon gløymer seg ut.
· Huskelapp: «Hugs å ikkje snakk med……» har fungert bra for nokon.
· Ikkje oppmuntra når nokon byrjar å snakke til meg.
· Vurdera deg sjølv på lapp på slutten av timen/ på slutten av dagen. Legga i ein boks.


4.) Søppeldunkane:
Hugs å tømme, dunkane er fulle!
Tømmeplan for våren: Januar:	4.trinn
			Februar5.trinn
			Mars:	6.trinn
			April:	7.trinn
			Mai:	4.trinn
			Juni:	5.trinn
			
5.) Saker frå klassane
«Glømmekassen»
Mange elevar veit ikkje kor kassa for attgløymde klede står. Elevrådet vil ta opp dette på neste møte. Forslag om å gå rundt i spisetida og informere i klassane.

Låsen på skuret er øydelagt. Elevar snik seg inn der utan lov. Lotte og Linn tek dette opp med rektor.

